
huquqiy asos mustahkam bo’lmasa, investitsiyalar xavfli bo’lib qoladi va xususiy sektor 

kirishga intilmaydi. SHuning uchun bu tarkibiy qismlar o’zaro bir-birini to’ldiruvchi va 

uyg’un ishlaydigan yagona ekotizim sifatida qaralishi lozim. Innovatsiya siyosatini 

amalga oshirishda davlatning rag’batlantiruvchi siyosati, universitet va tadqiqot 

markazlarining ilmiy salohiyati hamda moliyaviy institutlarning qo’llab-quvvatlashi 
uyg’unlashgandagina barqaror iqtisodiy rivojlanish ta’minlanadi. 

Shunday qilib, innovatsion siyosatni amalga oshirishda institutsional tizimning 
normativ-huquqiy asos, tashkiliy institutlar va iqtisodiy mexanizmlardan iborat bo’lgan 

uch ustuni alohida ahamiyatga ega. Bu ustunlar barqaror ravishda ishlaganda, innovatsiya 
jarayoni faqat bir sohada emas, balki butun iqtisodiyotda tezkor rivojlanishga olib keladi. 
SHu ma’noda institutsional tizim nafaqat innovatsiyalarni rag’batlantiradi, balki 

jamiyatda yangicha fikrlash va ishlash madaniyatini ham shakllantiradi. Ushbu 
jarayonning samaradorligi har bir mamlakatning qonunchilik darajasi, institutlarining 
faolligi va moliyaviy imkoniyatlari bilan chambarchas bog’liqdir. 

3.39 TA’LIM KLASTERLARI VA RAQAMLASHTIRISH: 

Annotatsiya: Maqolada raqamlashtirish jarayonlarining innovatsion 

ekotizimning asosiy tarkibiy qismlaridan biri bo‘lgan ta’lim klasterlari rivojlanishiga 

ta’siri tahlil qilingan. Unda raqamli texnologiyalar, sun’iy intellekt va katta ma’lumotlar 

(Big Data) tizimlarini ta’lim muassasalarini boshqarish jarayonlariga integratsiya 

https://www.mdpi.com/2199-8531/7/1/32

qilishning zamonaviy tendensiyalari o‘rganiladi. Xususan, raqamli transformatsiyaning 

ta’lim sifatini oshirish, boshqaruv jarayonlarini avtomatlashtirish hamda xalqaro 
hamkorlikni rivojlantirishdagi o‘rni alohida yoritilgan.  

Kalit so‘zlar: ta’lim klasterlari, raqamlashtirish, innovatsion rivojlanish, sun’iy 

intellekt, katta ma’lumotlar, narsalar interneti (IoT), raqamli transformatsiya, ta’lim sifati, 
innovatsiya, raqobatbardoshlik. 

Kirish: Bugungi kundagi globallashuv jarayonlari, raqobatlashuvning kuchayib 
boroishi, yangi kasb, malaka mutaxassisliklarini kirib kelishi mamlakatlar milliy 
iqtisodiyotlari oldiga muhim vazifalarni, xususan, inson kapitalini rivojlantirish, zamon 
talablari hamda mehnat bozorlariga mos malakali mutaxassislarni tayyorlash va ularni 
munosib ish o‘rinlari bilan ta’minlash kabi dolzarb vazifalarni qo‘ymoqda. Mazkur 

vazifalarni amalga oshirishda samarali ta’lim tizimi hamda undagi zamonaviy 
tendensiyalar va jadal raqamli transformatsiya jarayonlarini amalga oshirilishi asosiy 
fundament bo‘lib xizmat qiladi.  

Oliy ta’lim tizimida raqamli texnologiyalar va sun’iy intellektning rivojlanishi 

hamda mehnat bozorlariga mos malakali mutaxassislarni tayyorlash va ularni ish bilan 
ta’minlash kabi dolzarb vazifalarni amalga oshiruvchi, bu borada samarali vazifalarni 

bajaruvchi ta’lim klasterlari faoliyatida yangi imkoniyatlarni yuzaga keltirmoqda. Ta’lim 

sohasidagi klaster yondashuvi — ta’lim muassasalari, ilmiy markazlar, biznes va davlat 
sektorining o‘zaro integratsiyasini ta’minlab, innovatsion ekotizimni shakllantiradi. 

Ushbu jarayonda raqamlashtirish ta’lim sifatini oshirish, boshqaruvni avtomatlashtirish 

va inson kapitalini samarali rivojlantirishning asosiy omili sifatida xizmat qiladi.  
Raqamli iqtisodiyot sharoitida ta’lim tizimini modernizatsiya qilish jarayonida 

klaster yondashuvi muhim o‘rin tutadi. Ta’lim klasteri — bu universitetlar, ilmiy 
markazlar, davlat tashkilotlari va biznes tuzilmalarning yagona innovatsion ekotizimdagi 
o‘zaro hamkorlik mexanizmini ifodalaydi. So‘nggi yillarda raqamli texnologiyalarning 

rivojlanishi ushbu tizimni tubdan o‘zgartirib, ta’limni boshqarish, o‘qitish va baholash 

jarayonlarini yangi bosqichga olib chiqdi. 
Raqamlashtirishning asosiy maqsadi — ta’lim sifatini oshirish, boshqaruvni 

avtomatlashtirish, inson resurslaridan samarali foydalanish hamda ilmiy tadqiqotlar va 
innovatsiyalarni iqtisodiyot ehtiyojlariga yo‘naltirishdan iboratdir. 

Asosiy qism: Milliy iqtisodiyotning barcha soha va tarmoqlarida, xususan, 
ta’lim sohasida ham raqamli texnologiyalardan foydalanish, ularni sohaning barcha 

yo‘nalishlariga tatbiq etish ta’lim sifatini oshirish, iqtisodiy va ijtimoiy samaradorlikni 

ta’minlashga xizmat qiladi. Xususan bu borada O‘zbekiston Respublikasi Prezidentining 

2020-yil 5-oktabrdagi “Raqamli O‘zbekiston - 2030” Strategiyasini tasdiqlash va uni 

samarali amalga oshirish chora-tadbirlari to‘g‘risidagi PF-6079 Farmonida ham raqamli 
iqtisodiyotni rivojlantirish yoʻnalishlarida asosiy e’tiborni axborot texnologiyalari 

sohasidagi ustuvor yoʻnalishlar boʻyicha fundamental va amaliy tadqiqotlarni olib borish; 

iqtisodiyot tarmoqlarida virtual va toʻldirilgan reallik, sunʼiy intellekt, kriptografiya, 

mashina oʻrganishi, katta maʼlumotlarni tahlil qilish va “bulutli” hisoblash 

texnologiyalaridan foydalanish imkoniyatlarini oʻrganish va ularni amaliyotga tatbiq 

etish; istiqbolli innovatsion ishlanmalar va startap-loyihalarini amalga oshirish hamda 
ularni tijoratlashtirish va texnologiyalar transferini qoʻllab-quvvatlash kabi jarajonlarga 
qaratish belgilab berilgan [Prezident farmoni PF-6079. 2020].  

Raqamli ta’lim klasterlari — bu raqamli infratuzilmaga ega ta’lim tizimi bo‘lib, 

unda barcha jarayonlar sun’iy intellekt va avtomatlashtirilgan tahlil tizimlari asosida 
boshqariladi. Sun’iy intellekt yordamida o‘quvchilarning o‘zlashtirish darajasi tahlil 

qilinadi, o‘qitish jarayoni individual yondashuvga moslashtiriladi. 
Ta’lim sohasida raqamli ta’lim klasterlarining asosiy afzalligi — ularning 

ma’lumotlarga asoslangan boshqaruv modeliga o‘tishidir. Sun’iy intellekt, “Big Data” va 

bulutli texnologiyalar yordamida o‘quv jarayonlari tahlil qilinadi, ta’lim samaradorligi 

monitoringi amalga oshiriladi. Masalan, raqamli klasterlarda talabalarning bilim darajasi, 
motivatsiyasi va o‘zlashtirish dinamikasi sun’iy intellekt algoritmlari orqali baholanadi, 

bu esa, professor-o‘qituvchilarga individual yondashuvni yo‘lga qo‘yish imkonini 

ta’minlab beradi. 
Bundan tashqari, raqamlashtirish orqali ta’lim klasteri ishtirokchilari o‘rtasida 

axborot almashinuvi tezlashadi. Universitetlar, startaplar va ilmiy markazlar yagona 
raqamli platformalarda hamkorlik qilgan holda ilmiy loyihalarni ishlab chiqadi. Bu esa 
ta’lim, ilm-fan va ishlab chiqarish integratsiyasini mustahkamlaydi — bu jarayonga esa, 
“Triple Helix” modelining zamonaviy ko‘rinishi sifatida qarash mumkin [Etzkowitz H. 

2025].  
Ta’lim klasterlarida “Internet of Things” (IoT) texnologiyalari, masofaviy 

o‘qitish tizimlari va raqamli laboratoriyalar yordamida o‘quv jarayonlari yanada 

interaktiv va samarali shaklga kiradi. Masalan, raqamli o‘quv platformalari (LMS) orqali 

talabalar amaliy mashg‘ulotlarni virtual muhitda bajarishlari mumkin. Shu tariqa, 

raqamlashtirish ta’limdagi an’anaviy chegaralarni yo‘q qiladi va uzluksiz o‘rganish 

madaniyatini shakllantiradi. 
Shuningdek, LMS platformalari orqali talabalar bilimini real vaqt rejimida 

baholash, tahlil qilish va ta’lim yo‘nalishlarini moslashtirish imkoniyati mavjud. Bu esa, 
professor-o‘qituvchilarga aniq ma’lumotlarga asoslangan qarorlar qabul qilish imkonini 

beradi. “Internet of Things” (IoT) texnologiyalari shuningdek, ta’lim infratuzilmasini 

boshqarishda qo‘llaniladi. Masalan, aqlli sinflar, raqamli laboratoriyalar, 
avtomatlashtirilgan nazorat tizimlari o‘quv jarayonining samaradorligini oshiradi. 

Katta ma’lumotlar (Big Data) texnologiyalari ta’lim jarayonlarini chuqur tahlil 

qilish imkonini beradi. O‘quvchilarning faoliyati, baholari, ishtiroki va qiziqishlari 
haqidagi ma’lumotlar tahlil qilinib, individual ta’lim dasturlari ishlab chiqiladi. 

1-jadval 

Ta’lim klasterlarining raqamlashtirish sharoitidagi faoliyati19 
№ Ta’lim klasteri 

a’zolari / Faoliyat 

yo‘nalishlari 
Raqamlashtirishdan oldin Raqamlashtirishdan keyin 

1.  
Universitetlar 
(ta’lim 

muassasalari) 

An’anaviy ta’lim tizimi, 

ma’lumot almashinuvi 

qog‘ozda, xalqaro 

hamkorlik esa, cheklangan 
darajada  

Raqamli o‘quv platformalari 

(LMS, Moodle), onlayn 
kurslar, xalqaro raqamli 
dasturlar orqali integratsiya 

2.  

Ilmiy-tadqiqot 
markazlari 

Ma’lumot yig‘ish va tahlil 

qo‘lda, ilmiy natijalar sekin 

e’lon qilinadi. 

Big Data va AI yordamida 
tezkor tahlil, avtomatik 
bibliometrik hisob-kitob, 
ochiq ilmiy ma’lumotlar 

bazalari 
3.  Davlat sektori 

(ta’lim boshqaruv 

organlari) 

Qog‘ozli hujjatlar, statistik 

ma’lumotlar kechikib 

yig‘iladi. 

Raqamli boshqaruv (E-gov, 
EduData tizimlari), real vaqt 
rejimida tahliliy boshqaruv 

4.  
Biznes sektori 
(klaster 
hamkorlari) 

Universitetlar bilan 
cheklangan aloqa, homiylik 
asosidagi hamkorlik 

Inkubatsiya markazlari, 
startap platformalar va 
innovatsion loyihalarda faol 
sheriklik 

5.  

Talabalar (inson 
kapitali) 

Passiv talaba rolida, nazariy 
bilimga asoslanuvchi 

Faol ishtirokchi, onlayn 
loyihalarda qatnashuvchi, 
masofaviy va amaliy 
ko‘nikmalarni 

rivojlantiruvchi 
6.  

O‘qituvchilar va 

ilmiy xodimlar 

Darslarni an’anaviy 

metodlar bilan o‘tadi, 

natijalar sub’yektiv 

baholanadi 

Raqamli ta’lim resurslari, AI 

yordamida o‘qitish, 

interaktiv testlar va 
avtomatik tahlil vositalari 

7.  
Boshqaruv tizimi 
(klaster markazi) 

Qarorlar sekin, ma’lumotlar 

kechikib tahlil qilinadi 

Bulutli tizim asosida tezkor, 
data-driven (ma’lumotga 

asoslangan) qarorlar qabul 
qilinadi 

8.  
Hamkorlik va 
kommunikatsiya 

Aloqalar cheklangan, faqat 
hududiy miqyosda 

Raqamli platformalar orqali 
xalqaro onlayn hamkorlik, 
virtual ilmiy forumlar va 
tarmoq loyihalari 

                                                      
19 Muallif tomonidan tuzilgan 

9.  
Infratuzilma va 
texnik baza 

An’anaviy sinflar, 

laboratoriyalar, 
kompyuterlar soni kam 

Aqlli sinflar, raqamli 
laboratoriyalar, AR/VR 
texnologiyalar bilan 
jihozlangan o‘quv muhiti 

10.  

Samaradorlik va 
raqobatbardoshlik 

Past innovatsion salohiyat, 
xalqaro reytinglarda ishtirok 
sust 

Innovatsion loyihalar soni 
ortgan, xalqaro ta’lim 

reytinglarida ishtirok 
etuvchi ta’lim klasterlari 

tizimi 
Ta’lim klasterlarida raqamli boshqaruv tizimi universitetlar, ilmiy markazlar va 

biznes sub’yektlari o‘rtasida axborot almashinuvi va hamkorlikni kuchaytiradi. Yagona 

raqamli platformalar orqali hamkor tashkilotlar ilmiy loyihalarda ishtirok etadi, bu esa 
“Triple Helix” modeli (universitet–biznes–davlat)ni amaliyotda qo‘llash imkonini beradi. 

Raqamli boshqaruv nafaqat ta’lim sifatini, balki boshqaruv samaradorligini ham 

oshiradi. Masalan, ma’lumotlarni blokcheyn texnologiyasi orqali saqlash ta’lim 

jarayonidagi shaffoflik va ishonchlilikni ta’minlaydi. 
Ta’lim klasterlarida raqamli ekotizimni shakllantirish nafaqat texnologik 

yangilanish, balki butun ijtimoiy-iqtisodiy tizimning barqaror rivojlanishiga xizmat 
qiladigan strategik yo‘nalishdir. 

Raqamlashtirish natijasida ta’lim klasterlari statik tizimdan dinamik raqamli 
ekotizimga aylanadi. Bu o‘zgarishlar boshqaruv, o‘qitish, ilmiy tadqiqotlar va xalqaro 

integratsiyada sezilarli sifat o‘zgarishini keltirib chiqardi. Eng muhimi, ta’lim sifati, 

talaba ishtiroki va resurslardan foydalanish samaradorligi oshadi. 
Xulosa: Xulosa sifatida quyidagi natijalarni aytish mumkinki, raqamlashtirish 

klaster tizimini avtomatlashtirilgan, shaffof va innovatsion modelga aylantiradi. 
Ma’lumotlarga asoslangan qarorlar tizimi shakllandi, qarorlar qabul qilish osonlashadi va 
natijaviy qarorlar qabul qilinadi. Moliyaviy natijalar sifatida xarajatlar kamayishi, 
raqamli tizimlar orqali tejamkorlik kuzatilishini keltirish mumkin. Ijtimoiy natijalarga 
esa, raqamli ta’lim tufayli ta’limga kirish imkoniyati kengayishini, chekka hududlardagi 
yoshlar uchun masofaviy ta’lim imkoniyatlarining yatratilishini keltirish mumkin. 

Innovatsion natijalarga startaplar sonining ortishi, raqamli laboratoriyalar paydo bo‘lishi 

va sun’iy intellekt asosida tahlil tizimlarining keng joriy etilishi hamda klasterlarning 
innovatsion quvvatini oshishini keltirish mumkin.  

Uzoq muddatli natijada esa, raqamli klasterlar O‘zbekiston ta’lim tizimining 

barqaror raqamli ekotizim sifatida shakllanishiga asos yaratadi. Natijaga asoslangan tahlil 
shuni ko‘rsatadiki, raqamlashtirish jarayoni ta’lim klasterlarining umumiy 

samaradorligini oshiradi. Bu o‘zgarishlar nafaqat texnologik darajada, balki inson 

kapitali, innovatsion salohiyat va boshqaruv sifatini ham yaxshilanishida namoyon 

bo‘ladi. Natijada raqamlashtirilgan ta’lim klasterlari – iqtisodiyotning intellektual 
dvigateli sifatida shakllanib, faoliyat boradi va samarali natijalarni ta’minlab beradi.  

ADABIYOTLAR RO‘YXATI: 

1. O‘zbekiston Respublikasi Prezidentining 2020-yil 5-oktabrdagi “Raqamli 

tadbirlari to‘g‘risidagi PF-6079 Farmoni. https://lex.uz/en/docs/-5030957 

2. O‘zbekiston Respublikasi Prezidentining 2024-yil 14-oktabrdagi “Sun’iy 

intellekt texnologiyalarini 2030-yilgacha rivojlantirish strategiyasini tasdiqlash 
to‘g‘risida”gi PQ–358-son qarori. https://lex.uz/ru/docs/7158604 

Abstract: In recent years, mechatronics programs have experienced significant 
growth both nationally and internationally. This multidisciplinary field integrates 
mechanical engineering, electrical engineering, and computer science, making it essential 
in various industries such as aerospace, agriculture, healthcare, and consumer electronics. 
Mechatronics professionals are in high demand due to their ability to combine diverse 
technologies into cost-effective, reliable systems and solutions. The article outlines the 
foundational, intermediate, and advanced levels of mechatronics training, emphasizing 
hands-on learning and interdisciplinary communication. It also highlights the role of Lab-
Volt’s training systems, widely recognized in industrial manufacturing education, and 

describes common real-world applications of mechatronics-from everyday appliances to 
advanced systems like MRI machines and robotics. 

Keywords: Mechatronics, engineering, robotics and automation, PLC 
programming, electrical and electronic systems, hydraulics, pneumatics, motion control, 
Lab-Volt, industrial manufacturing, multidisciplinary technology, process control, power 
electronics, technical training systems, mechanical systems. 

In recent years, the development of Mechatronics programs has seen tremendous 

